
Tagairt tionscadail: FS007161 Fuinneamh Sceirde Teoranta – Iarratas ar Cheadúnas 

Imeall Trá chun imscrúduithe suímh a dhéanamh 5km amach ó 

chósta Chontae na Gaillimhe. 

I gcomhréir le hAirteagal 6(3) den Treoir maidir le Gnáthóga ón AE (Treoir 

92/43/CEE) agus Rialachán 42(1) de Rialacháin na gComhphobal Eorpach (Éin agus 

Gnáthóga Nádúrtha), 2011 arna leasú (‘na Rialacháin’), tá an Roinn Tithíochta, Rialtais 

Áitiúil agus Oidhreachta tar éis tabhairt faoi Scagadh le haghaidh Measúnacht Chuí 

(MC) chun measúnú a dhéanamh, i bhfianaise an eolais eolaíoch is fearr agus na 

gcuspóirí caomhnaithe atá ag suíomhanna ábhartha Eorpacha, dá mbeadh sé dóchúil go 

mbeadh tioncha(i)r s(h)untasach(a) ar shuíomh(anna) Eorpach(a) ag an tionscadal atá 

beartaithe chun imscrúduithe suímh a dhéanamh 5km amach ó chósta Chontae na 

Gaillimhe, ar bhonn aonair nó i gcomhcheangal le pleananna nó tionscadail eile. 
 

I gcomhréir le Rialachán 42(6) de Rialacháin na gComhphobal Eorpach (Éin agus 

Gnáthóga Nadúrtha) 2011 IR 477 arna leasú, tá cinneadh déanta ag an Roinn 

Tithíochta, Rialtais Áitiúil agus Oidhreachta tar éis scagadh a léiríonn go bhfuil gá 

le measúnacht chuí mar gur dócha go mbeidh tionchar suntasach ar shuíomhanna 

Eorpacha ag an tionscadal, ar bhonn aonair nó i gcomhcheangal le tionscadail eile. 

Ní féidir riosca na n-éifeachtaí suntasacha dóchúla ar shuíomhanna Eorpacha a 

chur as an áireamh ar bhonn fianaise oibiachtúil. Tá an cinneadh seo bunaithe ar 

shuíomh, scála, fairsinge agus fad na forbartha atá molta, lena n-áirítear oibreacha 

sealadacha, agus níor cuireadh san áireamh bearta atá ceaptha chun éifeachtaí 

suntasacha ar shuíomhanna Eorpacha a sheachaint nó a laghdú. 

